
స్థూల — అబ్బో! నీయభిప్రాయము నాకు తెలియును. నిన్ను విడిచి నే నొక్కరుండ పోవను. పోయిన నిరువురము పోవుదమురమ్ము.

అయో - నేను రాజాలను. పోయిన నీవు బొమ్ము. మన యిరువురమాట యెప్పుడు కలిసినది, నీకంటె శంబరార్థుడే మంచివాడు అసలిబ్బిసరుహాక్షిని నాకొరకే తెచ్చెనని తలంచెదను.

స్థూలజంఘుడు - అట్లయిన లెస్సయేగదా. వాడువచ్చిన తరువాత నీయిష్టము కొలది కావించుకొందము. కాని యిప్పుడు వానిజాడ దెలిసికొనవలయును. "వాడు చిక్కెనేని యెక్కుడు ప్రమాదము రాగలదు."

అయో - స్థూలజంఘా! ఒకసారి యాపెట్టెమూత తెరవుము. అత్తెరవ ముద్దుమొగ మిందాక తొందరగా చూచితిని. తాటంకరత్నరుచులచే మెరయుచున్న చక్కనిచెక్కు లొక్కసారి ముద్దుబెట్టుకొనియెదను.

స్థూల - ఇది యుమ్మడి సొమ్ము. ఒక్కరుడు ముట్టగూడదు. వాడు వచ్చువరకు నేపనియు చేయనీయను. నీకు గోపము వచ్చినను సరియే.

అయో - వాడందు జచ్చిన నేమిచేయుదువు?

స్థూల - ఛీ! ఛీ! పాడుకూతలు కూయకుడు. వాడు చచ్చిన నీవా బ్రతుకు వాడవు.

అయో - లేకున్న మఱియేమి, నేను విరహార్తుండనై వేగుచుండ బానకములో పుల్ల లాగున నడ్డము సెప్పెదవేల దీని నీ పెండ్లాములాగునే చూచుకొనుచుంటివే. నాకును మూడవవంతు అధికారము గలిగియున్నది. కావలసిన నీవును మఱియొకసారి ముద్దుపెట్టుకొనుము.

స్థూల --- ఆమాటలేమియు నాచెవినసోకవు. శంబరాక్షుడు జాగుచేసినందులకు నామది కొట్టుకొనుచున్నది అకథ విచారింపుము

అయో - వాడీగంపను  దీసికొనిపొండని మనతో చెప్పెనా యేమి ఇంత గండవు వాని యానతిలేక  దీనినేమిటికి తీసికొనివచ్చితివి? దీని వాడు దింపెనో మఱి యొకడు దింపెనో యెవ్వరికిఁ దెలియును.

స్థూ - అగునగు నామాట సత్యమే తొందరపడియే వచ్చితిమి అదిగో సవారీ మూలుగు వినంబడుచున్నది, పరికింపుము. ఎవరైన నిచ్చటికి వచ్చు చున్నారేమో.

అయో - (చెట్టుకొమ్మలెక్కి.) నీపనియైనదిలే యిక దీని నానుకొమ్ము. అదిగో వేయికాగడలతో మహారాజుగారిట్లు వచ్చుచున్నారు. మన శంబరాక్షుడు పట్టుపడి మనవృత్తాంతము సెప్పగా మనలను బట్టుకొనుటకే వచ్చుచున్నట్లు తలంచెదను. నీపుట్టిమునిగినట్లు దాని మొగమైనం జూడనిచ్చితివి కావుగదా ఇక పాఱిపోవుదము లెమ్ము.

అని పలికికొనుచు వారిరువురు నాపుణక నొక తొఱ్ఱలో నునిచి యెక్కడికేని

		 ఈ పేజీలో చివరి మార్పు 23 డిసెంబరు 2021న 23:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

